Uppskot at broyta spælibólkaskipanina

Vit í toyminum hjá 1. flokki hava øll verið í innskúlingini fyrr og hava roynt skipanina við spælibólkum; og vit eru heldur einmælt samd um, at hóast tankin handan skipanina er góður, so er úrslitið heldur misjavnt. Vit hava hoyrt ferð aftan á ferð, frá foreldrum um, hvussu trupult tað kann vera at bjóða foreldrum og børnum inn í einum longu tíðarsperdum dagligdegi. Haraftrat er tað ofta ringt at seta bólkar saman við børnum, ið ikki vanliga spæla saman. Úrslitið kann geva keðiligar upplivingar fyri bæði foreldur og børn. Tí halda vit, at tíðin er komin at endurskoða skipanina og koma við einum øðrum møguleika. 

Tað, sum vit skjóta upp er, at foreldur heldur skipa fyri spæli sjálvi á ymiskum spæliplássum ella á vøllum ella okkurt annað. Ístaðin fyri at bjóða heim, kundi mann sagt, at foreldur skrivaðu inn á foreldrabólkin á Facebook, at hesi børnini fara á spæliplássið kl. 16 í dag, og tey sum hava hug at koma skulu vera vælkomin. Nú tá veturin er komin kundi tað borið til at sagt, at vit hittast á KFUM bønum at skreiða kl. 15, og hesi foreldrini fara at vera har. Onnur uppskot kundi verið at skipa fyri túri, ella tit kunnu lána flokshølið og gera okkurt. Á hendan hátt hava øll børnini møguleikan at vera við. Vit hava fleiri ferð sæð, at spælibólkar, ið ikki rigga væl steðga upp, og tey børnini, sum eru við har, sleppa ikki líka ofta við at spæla. 

Um tit hava hug, so kunnu vit gera ein lista, so kanska tvey foreldrapør hava ábyrgdina at skipa fyri tvær ferð um mánaðin. Ella eitt annað hugskot, sum tit hava hug til.

Ætlanin er at gera okkurt, sum er minni formelt og skipað enn spælibólkarnir. Okkurt sum ikki kennist, sum ein tung byrða, men heldur eina skipan, sum er løtt og ómakaleys. Ì løtuni tykist tað, sum at lagið er gott ímillum børnini í flokkinum, so tað er ongantíð ov seint at gera okkurt, sum gevur teimum hugnaligar felags upplivingar við børnum og foreldrum. 

Dømir at fyriskipa. 

· Møtast á spæliplássi 
· Møtast á vølli
· Skipa fyri gongutúri
· Møtast í Viðalundini
· Møtast í skúlastovuni (tit spyrja bara okkum um at lata upp)
· Fara at skreiða


Vinaliga

Toymið í 1. flokki. 
